
Wšitke jazyki dyrbja wuznać, zo je Jezus 
Chrystus Knjez, k česći Boha Wńtca (fu . 2,11)

Tute hrono čitajo, dyrbjach 
na čas přewrota myslić. Ludźo 
mĕjachu tehdom wšelake wo- 
čakowanja, ale so tež nĕkotre- 
hožkuli noweho bojachu.

Nĕkotři křesćenjo na přikład 
wočakowachu po přewroće 
połne cyrkwje. Woni mĕnja- 
chu, zo može so tola nĕtko kož- 
dy, bjeztoho zo by so za to 
křiwdźił, zaso k wĕrje wuznać 
a zo budźeja to mnozy tež činić. 
Woni wočakowachu, zo wšitke 
jazyki nĕtko wuznaja, zo je Je- 
zus Chrystus Knjez.

Druzy pak so toho runje bo- 
jachu. Woni so bojachu, zo stu- 
pi na mĕstno socialistiskej e ide- 
ologije nĕtko křesćanska a zo 
nastanje nĕtko wot tuteje no- 
weje ideologije podobny ćišć 
na čiowjekow kaž před tym 
wot socialistiskeje. Wosebje 
njewĕriwi sej myslachu, zo 
dyrbi so nĕtko koždy k wĕrje 
wuznać.

Wočakowanja křesćanow so 
njejsuspjelnili, astrach njewĕ- 
rjacych njebĕ woprawnjeny. Je 
pak z tym wuprajenje našeho 
hrona wotbyte?

Boh chce, zo bychu wšitcy 
wumoženi byli. A wumoženje 
trjeba koždy z nas, njech je

křesćan abo nic. Koždemu so 
tute wumoženjeposkići, aletu- 
ton poskitk ma so přiwzać. To 
pak so stanje z wuznaćom ke 
Chrystusej. Bćh k tutomu wu- 
znaćunikohonjenući. Čłowjek 
može so swobodnje za wĕru do 
Chrystusa abo přeći wo njej roz- 
sudźić. Naš rozsud pak zmĕje 
sćĕwki. T ohodla dy rbj ał koždy 
sebi dokładnje přemyslić, kak 
so rozsudźi.

Čehodla pak so potom wjace 
za wĕru njerozsudźa? Mĕnju, 
zo ma to wšelake přičiny, ko- 
trež so tu wšitke dokładnje wo- 
pisać njemožeja. Chcu jenož 
na nĕkotre přičiny pokazać.

Mi so zda, zo nĕkotři tohodla 
do Boha njewĕrja, dokelž do- 
cyła njewĕdźa, što wĕra do Bo- 
hapoprawom rĕka, abozo maja 
wopačne předstajenja. Tak na 
přikład zrozumja pod „wĕru“ 
nĕšto, štož so tajke być zda, 
bjeztoho zo by woprawdźitosć 
za tym tčała. A njebjo nad nami

a njebjesa w křesćanskim zmy- 
sle so druhdy tež njerozezna- 
waja. Njemĕnju, zo jeto  přeco 
wina tych, kiž tu rozdźĕla nje- 
widźa. Možno, zo to na nas za- 
łeži, dokełžnjejsmyjasnjedosć 
na rozdźĕl pokazali.

Snadź załeži to tež na nas a 
na našim zadźerženju, hdyž 
druzy puć ke Chrystusej njena- 
makaja. Woni widźa, zo nje- 
wotpowĕduje husto naše žiwje- 
nje našim słowam. Potom so 
praji, zo nimaja so ani křesće- 
njo po swojich zasadach a zo 
na wĕrje potajkim ničo być nje- 
može. Na to ma so prajić, zo 
njeje nichto z nas bjez hrĕcha. 
Wĕzo to wĕmy, ale wuprajimy 
to tež? Wuznawamy so, zo njej - 
smy lĕpši hač druzy, ale zo ma- 
my so lĕpje, dokelž znajemy 
toho, kiž nam naše hrĕchi wo- 
dawa?

Druhdy so mi tež zda, zo sa- 
mi dosć derje njewĕmy, što je 
Boh na nas złožił. Potom wĕzo

njemožemy to druhim připo- 
wĕdać. Zo bychmy sami wspć- 
znaću wĕry přibĕrali, mamy 
Swjatepismočitać. Tamsonam 
praji, kak Boh k nam steji. Bi- 
blija nam praji, zo Boh nas sa- 
mych njewostaji, ałe zo je won 
w Jezusu Chrystusu sam k nam 
přišoł. Nic k nĕkotrym wuzwo- 
łenym, ałe k wšitkim čłowje- 
kam. Won tež njeje do našeho 
swĕta přišoł, zo by nas chłostał, 
ale dokelž nas lubuje a chce 
nas wot našich hrĕchow wumo- 
žić. Jezus Chrystus je přišoł, zo 
by nas z Bohom wujednał a 
nam puć k Bohu runał. To, 
štož sym spytał tu z krotkimi 
słowami wuprajić, so w Swja- 
tym pismje přeco zaso wupraji.

A hdyž smy spoznali, kak 
jara nas Boh lubuje, potom so 
tež k njemu wuznajemy. Wu- 
znawamy so ke Chrystusej, ko- 
tryž je nam tutu lubosć wopo- 
kazał, a z tym tež k Bohu, ko- 
tryž je Jezusa Chrystusa posłał. 
Chcemy so k našemu Zbožni- 
kej Jezusej Chrystusej wuznać 
a jeho chwalić a česćić, kaž na- 
še hrono praji. Možno, zo po- 
tom tež druzy k wĕrje přińdu.

Albert

Cyrkej w Kozłach Foto: A. W.

Podpriwilegowane?
M ys ličk i k  d n je j m aćerjow

„Jako mać njejsy ničo. To sy 
w towaršnosći cyłe deleka.“ 
Młodamać, kotražtopraji, roni 
nimale syłzy. Wona chce rady 
mać być, ale čuje so njepřipo- 
znata, haj samo wroćo stajena. 
Bych jej chcyła znapřećiwić, 
wĕzo z łudźimi, kotřiž přińdu z 
telewiziju do našeje stwy, nje- 
možeš so ženje rozmołwjeć. 
Młode maćerje sedźa w telewi - 
zijnym kole a wjetšina z nich 
skorži. A ja wo nich přemyslu- 
ju, na čim drje to zaleži.

Bĕ čas, w kotrymž wobda- 
wachu maćerstwonimale zgło- 
rioznym błyšćom, na dźĕći bo- 
hate maćerje mytowachu so z 
„maćernym křižom“. Kajkato 
přehnata wĕc, a to hišće wot

stata, kotryždokonješemiliony 
„njeariskich“ dźĕći do smjerće 
posłać. Wyše toho tež ponižo- 
wace za wone žony, kotrež dźĕ- 
ći njemĕjachu.

Potom słĕdowaše čas, w ko- 
trymž bĕ mać jenož nahladna, 
hdyž zdobom w powołanju pil- 
nosć pokazowaše. Štož wosta 
swojich małych dźĕći dla doma, 
„njedźĕłaše“, ničo nječinješe. 
To sedźeše kruće a sedźi hišće 
kruće: Domjace dźĕło možeš 
připodla činić. Dźĕći kubłać - 
to dźe tež připodla. Wyše toho 
možeš to fachowym mocam 
přewostajić. A sćĕwk toho bĕ- 
chu znate mĕnjenja: „Doma 
padnje mi wjerch na hłowu“ 
abo „Konc tydźenja předewza- 
my sej nĕšto z dźĕćimi, ale he- 
wak njemožemy z nimi ničo 
započeć“. Jetowoprawdźetak? 
Je so na w obchadźenje z

!

Foto: A.
dźĕćimi zabyło? Može so to 
scyła nawuknyć? Nĕtko budu 
staromodna! Sto naśe maćerje 
a wowki wšitko njenałožowa- 
chu, zo bychu so z nami zabĕ- 
rali: při wulkim rjedźenju abo 
płokanju, na dołhej jĕzbje ze 
železnicu... A kajku namakam 
ja w modernej Ravensburgskej 
knize zabĕru z dźĕćimi? Wjele 
z prjedawšeho časa, štož žony 
bjez pedagogiskich předznajo- 
mosćow jednorje činjachu, 
dokelž bĕše to trĕbne.

Młode maćerje dźensa: Wo- 
ne sedźa na př. na hrajkani- 
šćach wułkomĕstow a skorža 
mjez sobu. Njepřińdźe da wot 
nihdźe posylnjenje? Jenož 
hrončka wo staću při kachłach 
a zo nima muž dźĕło žony zańč. 
A tola mohli hižo nĕkotre pora- 
žacu naladu na hrajkanišću 
zmĕnić. Wĕm, zo tajke nĕšto 
je: mjezsobna pomoc při wot- 
hladanju dźĕći, zhromadne 
swjećenje dźĕćacych narodni- 
now... scy ła wjace wjesela roz- 
šĕrić. Při wšĕm: „towaršnost- 
nje sy cyle dełeka“. Čehodla 
da? Kwĕćel na dnju maćerjow, 
maćerny křiž, dźeń žonow, ku- 
błanske a dźĕćace pjenjezy, 
centrumy za žony -  wšo mjenje 
abo bole trĕbne a derje mĕnje-

ne, ale wone njenarunaja wĕrne 
začuća maćerjow. (Lĕdma što 
mysli na dołholĕtnu wotwis- 
nosć maćerjow z dźĕćimi, ko- 
trež do šule chodźa. Přistajene 
maćerje dyrbja w šulsicich 
prozdninach wo dowol „pro- 
syć“. W bĕhu wjełe lĕt njepři- 
nošuja tajke towaršnostne nuz- 
nosće runjewon k pozbĕhnje- 
njusebjewĕdomja.) Njedyrbja- 
ła so toła zaso maćerjam - hač 
přistajenym abo „jenož“ doma 
- wjace česćownosće wĕno- 
wać?

Při wuchodźowanju ze swo- 
jej pĕstowarniskej skupinuzet- 
kach husto staršeho kolesowa- 
rja. Stajnje won wobužnje mor- 
kotaše: „Dźĕći njejsu za ničo 
wušne, mjerzaja jenož a płaća 
pjenjezy. “ Won wupraji to, štož 
druzy jenož mysła. A to je po- 
ražka za koždeho, kotryž za- 
bĕra so z dźĕćimi, wosebje pak 
za maćerje. Potom rosće depre- 
siwna nalada, začuća njeswo- 
body a wroćostajenja nastawa- 
ja. Při tym mohło tež hinak 
być: na mać so posmĕwknyć, 
so njemĕšeć do jeje wĕcow, ałe 
přećelnje so posmĕwknyć) 
mĕsto zlĕ a łozy hładać, hdyž 
ma na puću runje wobćežnosće 
ze swojimi dźĕćimi. Jednorje 
jonu rjec. „Wobdźiwam was!“ 
abo muž k swojej žonje: „Dźi- 
wam so twojej sćerpliwosći!“ 
To mohło tak derje činić, po- 
zbĕhnyć, pohonjować, by wja- 
ce było hač jenož kwĕćeł.

60 łĕt so pječa dźeń maće- 
rjow swjeći, tak sym słyšała. 
Wĕsće steji za tym myslička, 
přeco w słužbje stejace maćerje 
česćić, jich sebjezaprĕwacy 
wukon připoznać. Kwĕćeł we 
wšej česći, ałe won wostanje 
jenož wonkowne znamjo, hdyž 
jemu bytostne pobrachuje.

Elfriede Zimmermann

ju lubšo hač mje, dokelž sym 
hižo tak stara, a wona je tak 
młoda a rjana.‘ Předewza sej, 
zo njebudźe ženje z Miłenku 
rĕčeć. A bjeztoho zo by hišće 
jonu na nju pohladnyła, bĕžeše 
k swojemu košu, lehny so a 
wusny.

Přichodny dźeń woprawdźe 
z Miłenku njerĕčeše a ju samo, 
dokelž sej wšitcy jenož z njej 
hrajkachu, šćipaše a za wopuš 
ćahaše. Tež přichodne dny so 
Minka runje tak zadźeržeše. A 
Miłenka? Tasonjemožeše wo- 
barać a spyta přeco ćeknyć. Jo- 
nu pak bĕ Minka samo tak łoza, 
zo schowa Milencynu wječer. 
Miłenka pytaše a pytaše, ale 
dyrbješe skončnje hłodna spać 
hić. A Mince to ani žel njebĕ, 
wona bĕ hižo nowe šibałstwo 
wulahnyła.

Srjedź nocy wotući Milenka 
wot kwičenja a mjawčenja. Za- 
sparnaknorčeše: „Mĕr! Jachcu 
spać!“ Potom pak pytny, zo bĕ 
toMinka, kižwołaše: „Pomhaj 
mi! Pomhaj mi!“ Minka spyta 
swoju prawu prĕdnju packu z 
nĕkajkich myšacych pasłow 
wuswobodźić. „Što chceš z pa- 
słemi?“ so Milenka zadźiwa. 
„N ohaj... hm m m ... chcychje

... no h a j... chcych z nimi my- 
še popadnyć.“

„Woprawdźe?“ „Haj, haj, 
woprawdźe.“ „Ja pak tebi nje- 
wĕrju.“ „Tak njewĕr, ałe wu- 
swobodź mje z tutych paslow", 
wołašeMinkamjerzata. „Hak- 
le hdyž mi přeradźiš, što sy 
z nimi chcyła.“ „Na derje. 
Chcych je před twoj koš stajić, 
zo snano... no haj ... zo snano 
nutřstupiš.“ „Tajkałety potaj- 
kim sy. A tebje dyrbju wuswo- 
bodźić? Nĕ!“

Minka žebrješe: „Poj, nje- 
budź zła na mnje! Činju wšo, 
štož sej žadaš, jenož wuswo- 
bodź mje, to tak boli, aw, aw, 
aw.“

„Słubiš mi, zo mje ženje 
wjace šćipać a za wopuš ćahać 
njebudźeš...?“

„Haj, haj, haj. Słubju wšo. 
Jenož pomhaj mi, prošu!“ 
„Hmmm ... Na derje.“

Hdyž bĕ Minka swobodna, 
šeptny cyłe mjełčo: „Chcemoj 
přećelce być?“ Milenka hlada- 
še cyle překwapjena a praješe 
runje tak mjelčo: „Rady.“

A wot toho dnja bĕštej 
njerozdźĕlomnej.

Madlenka Malinkec

Wumĕnjenja, kotrež su ewangelizaciju 
ludnosće na Madagaskaru pospĕšili

(Pokročowanje)
Kajka je  dźensniša realita, 
kajke su starosće w zwisku 

z  ewangelizaciju?

Kaž sym to hižo w swojim 
nastawku zwuraznił, je nĕkak 
połojca wobydlerstwa Madaga- 
skara křesćanska. Křesćanstwo 
je mjeztym hižo 177 lĕt na Ma- 
dagaskarje. T už mohł so nĕchto 
prašeć, čehodla tam poprawom 
njeje wjace křesćanow.

Z wulkeho mnostwa přičin 
bych tu chcył tři mjenować:

1. Zakładkřesćanskeje wĕry 
jewi so w prĕnjej Božej kazni, 
kiž praji: Ty njesmĕš druhich 
bohow mĕć při mni.

Zajednorych, tradicionalnje 
zmyslenych Madagaskarča- 
now pak je možno, zo woni ni- 
mo wukonjenja tradicionał- 
nych wobrjadow druhdy tež do 
cyrkwje chodźa.

A zaso su druhe swojby, ko- 
trež zwjetša praktikuja kře- 
sćansku nabožinu, kiž pak su 
w tradicionalnje zmysłenej to- 
waršnosći žiwe a kiž podłeža

ewentualnje ćišćej swojeje wo- 
kołiny, tak zosotežnatradicio- 
nałnych wobrjadach wobdźĕ- 
leja.

Probłem z hładanišća kře- 
sćanstwa tuž je, zo so tajcy lu- 
dźo takrjec njemoža k čistym 
křesćanam ličić, ałecyrkej jich 
tež njemože wotpokazać.

2. Zwučenosće křesćanow, 
wosebje katołskich, kaź wuži- 
wanje zwončkow na kemšach 
a wužiwanje kadźidła, moža 
mĕć dwojny efekt za ewange- 
lizaciju Madagaskarčanow - 
jedyn pozitiwny a jedyn nega- 
tiwny:
- Dokelž namakamy podobne 
wobrjady w tradicionalnej na- 
božinje, zmožnja so ludžom 
jednoriši přistup ke křesćan- 
skej wĕrje. Toje wĕzopozitiw- 
ne.
-  Na druhej stronje pak ludźo 
praja: Za čo trjebam nowu wĕ- 
ru? Křesćenjo maja bĕłeho eu- 
ropskeho Boha, čehodla bych 
jahižonjedyrbjałswojemubo- 
hu słužić?

Kočka Minka wotući hary 
dla, kotruž sej njemožeše roz- 
jasnić. Słyšeše, kak cyła swoj- 
ba, pola kotrejež bydleše, „ah“ 
a „oh“ abo „njeje Miłenka šik- 
wana“ wołaše. Spyta zwĕsćić, 
što bĕ tuta „Milenka“, a to wi- 
dźeše mału, rjanu bĕłu kočku. 
Nastrožana sej mysleše: ,Što? 
Hišće jedna micka w našim do- 
mje? Atajkarjana? Wšĕ zmĕja

w Z ćl rU & l dźj£<>i
Minka a Milenka

Foto: A.

3. K dalšim problemam, kiž 
su tež druhdźe na swĕće, ma so 
ličić to, zo je přemało wukubła- 
nych teologow a zo ma jedyn 
farar přewulki teritorij na sta- 
rosći. Njehladajonato, zomaja 
fararjo powšitkownje wulku 
nahladanosć w towaršnosći, 
njemoža woni swoje dźĕło tak 
wukonjeć, kaž by trjeba było, 
dokełž faluja financielne srĕd-

ki. Tež słabje wuwita infra- 
struktura kraja ewangełizaciju 
jara poćežuje.

Na koncu bych prajił: 
Křesćanstwo je drje bjez na- 

mocy na Madagaskar přišło, 
wone pak so njeje wšudźe pře- 
sadźiło. Na nĕkotre přičiny sym 
tu pokazał.

Andriantsoavina

Farar Feustel so 
na wumĕnk podał
W bohatej ličbje bĕ so nje- 

dźelu judika 2.4. Minakałska 
wosada w swojim Božim domje 
zhromadźiła, zo by so rozžoh- 
nowała ze swojim dołholĕtnym 
dušepastyrjom fararjom Feu- 
stełom. Na swjatočnej Božej 
słužbje bĕchu dale přitomni 
serbski superintendent n.w. G. 
Wirth, nĕhdyši Njeswačanski 
farar Blumenstein a susodny 
farar Nowak z Chwaćic. Du- 
chownu wyšnosć zastupowaše 
Budyski superintendent Pap- 
pei.

Swoje wotchadne prĕdowa- 
nje złoži farar Feustel na tekst 
ze sćenja swj. Jana w 11. sta- 
wje. Prĕdar wopomni při tym 
žiwjenje łudnosće za čas Jezusa 
a přirunowaše je na wšelake 
wašnje z dźensnišim połože- 
njom křesćanow. Tehdy kaž 
dźensa bĕchu łudźo, kiž jeho 
wučbu přiwzachu, a tajcy, kiž 
ju wotpokazachu. Won pak je 
njehladajo na to swoj wot Wot- 
ca postajeny horki puć k wu- 
moženju čłowjestwa šoł. Tak 
maju křesćenjo dźensa w je- 
ho słowje a woporu swoju du- 
chownu domiznu. Přitomne 
paćerske dźĕći pak wosebje 
namołwi, po tajkim přikładźe 
swĕru k swojemu slubej stać,

kiž přichodnu njedźełu palma- 
rum wotpołoža. Njech su jim 
přednjesene 10 Božich kazni 
smĕr a pućnik k tomu.

Superintendent Pappei po- 
strowi zhromadźenu wosadu z 
tydźenskim hronom: Čłowski 
syn njeje přišoł, zo by sebi dał 
słužić, ałe zo by won słužił a 
swoje žiwjenje dał k wumože- 
nju jich wjełe. W dałšich sło- 
wach wuzbĕhny wosebje wul- 
ku swĕru, z kotrejž je wotcha- 
dźacyprĕdar złĕta 1958swojej 
wosadźe njepřestawajcy słužił. 
Njehladajo swojeje chorosće je 
zBožej pomocuSerbamaNĕm- 
cam z wulkej procu spytał Boži 
ewangelij zbłižić. Při tajkej wo- 
porniwej słužbje mĕješe w swo- 
jej mandźelskej wosebitu ze- 
pĕru. Wobĕmaj wudźĕli na to 
Bože požohnowanje do dalšeho 
žiwjenja a wupraji jimaj dźak 
krajneje cyrkwje a wosady. 
Serbja Rakečanskeje a Njeswa- 
čanskeje wosady pak su wot- 
chadźacemu fararjej jako ro- 
dźenemu Nĕmcej wosebje dźa- 
kowni za wšĕ přidatne słužby 
w serbskej maćernej rĕči, kiž 
je stajnje zwołniwje přewzał.

Swjatočnej Božej słužbjepři- 
zamkny so hodźina zetkanja 
we wjesnej kulturnej rumnosći. 
Hač do znowawobsadźenja far- 
skeho mĕstna přewozmu wo- 
kolni duchowni wosadne na- 
dawki. Grofa

Nalĕtnje schadźowanje krajneje 
synody w Drježdźanach

Dotał je so kožda nałĕtnja 
synoda z aktualnej temu zabĕ- 
rała. Před lĕtom rĕkaše wona 
„Młodźina w našej cyrkwi“. 
Na łĕtušej nalĕtnjej synodźe, 
kotraž wotmĕwaše so wot 31. 
mĕrca do 3. apryla, diskuto- 
waše a přemyslowaše so wo 
„Zhromadnosći žonow a mu- 
žow w našej cyrkwi“.

Zawodnje přednošowaše

Frank Criisemann, profesor 
za Stary zakoń při Cyrkwinskej 
wysokej šuli Bethel. Won zwu- 
razni, zo so ani w Starym ani w 
Nowym zakonju na runopra- 
wosći mužow a žonow njedwĕ- 
łuje. Žony a mužojo předstajeja 
so jako Bože podoby. We wjele 
tekstach Noweho zakonja so 
rozprawja, zo dźĕłachu žony a 
mužojo runoprawni we wosa-

dźe a w misionstwje. Nĕkotre 
bibłiske wuprajenja pak su tež 
wuraznje njepřećelske přećiwo 
žonam. Bibliju su mužojo we 
wšelakorych časowych wot- 
stawkach pisałi, a swĕt bĕ teh- 
dom sylnje patriarchalisce po- 
stajeny.

W dźĕłowych skupinach z 
hosćimi z wosadow so zwuraz- 
ni, zo je za wosadu bohatstwo, 
hdyž zasadźeja so žony a mu- 
žojo zhromadnje za wosadu a 
za připowĕdanje. Zo njejsu žo- 
ny w cyrkwinskich předsteji- 
ćerstwach a w synodach w 
samsnej łičbje kaž mužojo za- 
stupjene, wobhładuje drje so w 
zwisku z dźĕćimi a ze swojbu, 
ałe nic jako wroćostajenje žon- 
skeho splaha. Wšĕ cyrkwinske 
zastupjerstwa přeja sej wjetšu 
ličbu žonow w swojej srjedźiz- 
nje, hač pak možeja žony wjace 
dźĕła přewzać, je přeco woso- 
binski rozsud. Zakład wšeje di- 
skusije bĕ słowo „zhromad- 
nosć“ žonow a mužow. Wo tak 
mjenowanej „fem inistiskej 
teołogiji“ so njerĕčeše.

Rozprawu D iakoniskeho 
skutka přednjese posledni kroć 
wyši cyrkwinski radźićel Mer- 
cheł, kotryž bĕ wot 1976 direk- 
tor tutoho skutka a z tutym za- 
stojnstwom tež sobustaw syno- 
dy. Jehoskutkowanjezadiako- 
niju w našej krajnej cyrkwi so 
hodnoćeše. Z wjełe dobrymi 
přećemi rozžohnowa so synoda 
z nim, kiž woteńdźe na zasłu- 
ženy wotpočink. Naslĕdnik pak 
njeje so hišće namakał. Njeje 
lochki nadawk a njebudźe to 
tež, nawjedować wułkozawod 
z 10 000 sobudźĕłaćerjemi. K 
tomu słuša wjele organizaci- 
skejewobdarjenosće.Tež inte- 
gracijasobudźĕłaćerjow, kotřiž 
njepřisłušeja žanej cyrkwi (16- 
70 %), w najwšelakorišich za- 
rjadnistwach diakonije je na- 
dawk, kotryž žada sej čas a 
sćerpnosć. Při tym dyrbi dia- 
konija jako skutk cyrkwje spo- 
znać być .

Dźĕło Diakoniskeho skutka 
rozrjadowaše so 1994 do slĕdo- 
wacych wobwodow:
210 poradźowarnjow 
117 pĕstowarnjow 

85 sociałnych stacijow 
39 dźĕłarnjow za zbraše- 

nych
32 bydlenskich domow za 

duchownje zbrašenych
9 pomocnych šulow za du- 

chownje zbrašene dźĕći

22 stacijowzadźĕćacuamło- 
dźinsku pomoc 

72 starownjow a hladarnjow 
11 chorownjow.
Z tutoho naličenja spoznaje 

so wulkosć nadawka, kotryž 
ma diakonija w słužbje za sła- 
bych našeje towaršnosće spjel- 
nić.

Při dalšich wuradźowanjach 
jednaše so wo strukturnych 
prašenjach. Z nimi bĕ so wu- 
bĕrk synody zabĕrał a přednje- 
se namjety, kotrež so tež w za- 
sadźe schwalichu.

1. Wšitke cyrkwinske etaty 
maja so w přichodnych pjeć lĕ- 
tach wo 15 % skrotšić. Perso- 
nalne košty wo 10 %.

2. „Čestnohamtscy“ majaso 
sylnišo do dźĕła zapřijeć a pře- 
wzać posłužby.

3. Zarjadnistwo ma so přez 
posłužbowe zarjadnistwa redu- 
kować. Přepruwować maja so 
kubłanišća na wućeženje a 
rentabiłnosć.

4. Twarjenja, kotrež cyrkej 
za swoje zamĕry wužiwać nje- 
može, maja so wotnajeć abo 
předać moc.

Dałšaprostwapředwidźi, pa- 
storalny koleg w Krummen- 
hennersdorfje zawrĕć a jon we 
wulkim klošterskim dworjeSt. 
Afra w M išnje zamĕstnić, 
hdźež ma nĕtk hižo Ewangel- 
ska akademija swoje sydło.

Slĕdowace cyrkwinske za- 
konje so wobzamknychu:
- cyrkwinski zakoń k zastara- 

nju fararjow a cyrkwinskich 
zastojnikow na wotpočinku

-  cyrkwinski zakoń k hladan- 
skemu zawĕsćenju fararjow, 
wikarow a cyrkwinskich za- 
stojnikow

- cyrkwinski zakoń wo cyrk- 
winskim załožbowym dohle- 
dźe

-  cyrkwinski zakoń wo cyrk- 
winskim zličbowansko-pru- 
wowanskim zarjadnistwje.
Dwaj cyrkwinskej zakonjej,

kotrejž wobsahowaštej mzdo- 
we prašenja, přepokazaštej so 
na krajnocyrkwinski zarjad 
wroćo.

Na koncu synodałneho scha- 
dźowanja rozžohnowachmy so 
z dołholĕtnym synodalnym a 
nĕtčišim wyšim krajnocyrk- 
winskim radźićelom Fritzom, 
kotryž poda so na wotpočink. 
My Serbja znajemy jeho jako 
zastupnika krajnocyrkwin- 
skeho zarjada na našich cyrk- 
winskich dnjach. Latka

Ty njesmĕš morić
W tutych dnjach spominamy 

na konc 2. swĕtoweje wojny. 
Młodši z nas ju dožiwili njejsu, 
Bohu dźakowano. Starši z nas 
dopominaja so z hrozbu na wo- 
ny čas, hdyž wućahnychu mu- 
žojo -  nanojo, bratřa, přiwuzni 
a znaći -  do cuzych krajow, zo 
bychu podćisnyli druhe ludy a 
kraje za wjednika, za lud a za 
wotčinu. (Nĕmsce klinči tute 
hesło rjeńšo: Fiir Fiihrer, Volk 
und Vaterland.) Wjednik rĕka- 
še Hitler, lud woznamjenješe 
nĕmski a wćtčina bĕ Nĕmska. 
A potom započachu dochadźeć 
powĕsće, zo je muž padnył, 
zranjeny, zbrašeny čas žiwje- 
nja, zhubjeny, štož rĕkaše, zo 
sonjewĕ, hdźeje wostał: Snadź 
je w jatbje, snadź mortwy.

A kelko sy lzow so we wonym 
času přeliwaše, kelko žałosće- 
njowk njebjesam stupaše. Tole 
njemĕli zabyć. Nĕmscy wojacy 
wobsadźichu nimale cyłu Eu- 
ropu, wojowachusamo w Afri- 
ce, mĕrjachu so na Azisku. A 
wojna skonči so tam, hdźež bĕ 
so započała, hdźež bĕ so přiho- 
towała: w Berlinje.

Tehdom so husto praješe, zo 
su wojny a jich sćĕwki Boža 
wola abo Bože chłostanje. Mi 
njezdasotoprawe, přetožnjej- 
sym dotal w Swjatym pismje 
nĕšto tajke wobkrućene nade- 
šła. Skerje zda so mi prawiše, 
při posudźowanju wojnow wu- 
chadźeć z pjateje Božeje kaz- 
nje, kotraž rĕka: Ty njesmĕš 
morić, a ze slĕdowacych kaz- 
njow. Z wojnami so ničo na 
swĕće njerozrisa, wone su hel- 
ske, wotčerta, přinjesunačło- 
wjekow bĕdu a hubjenstwo.

Njedawno čitach, zo wob- 
hladuje nĕhdyši ameriski zaki- 
towanski minister vietnamsku 
wojnu dźens jako njetrjebawšu, 
zo su USA wliw komunisti- 
skeho Vietnama na Indonezi-

skunadhodnoćili. Kak jednorje 
so tajke nĕšto dźens zwĕsći hla- 
dajo na ćerpjenje vietnamskeho 
luda tehdom a hišće dźens.

Abo kajke stejišćo mohli k 
wojnje w Južnosłowjanskej za- 
brać? Ludźo so morja, tradaja 
hłod a nuzu. Woni pak njetra- 
daja na njedostatk bronjow a 
municije. Zwotkel tute bronje 
maja? Što ma zajim na tutej 
wojnje? Natutej prašeninichto 
njewotmołwi, a ći, kotřiž to 
mohli, mjelčaabosojasnjenje- 
wupraja. Mi njecha do rozuma, 
zo ludźo, kotřiž lĕtstotki sams- 
nu rĕč rĕča a su zhromadnje 
žiwi, so nadobo wjace njeznje- 
su, so hidźa a mjez sobu so mo- 
rja, wurubja a wumocuja.

Dokelž so mi zda, zo ćerpi 
nĕtčiši lĕtstotk ze wšĕch lĕt- 
stotkow najbole pod wojnami z 
hoberskimi rozmĕrami, chcu 
hišće pokazać na jednu wojnu 
wnašim wĕku, kotražnjejeja- 
ra krawna była, kotraž pak je 
nĕhdźe štyrceći lĕt trała: na 
zymnu wćjnu mjez zapadom a 
wuchodom. Wona je ludy šćĕ- 
piła a wjele bronjow, najhrozb- 
niše w swĕtowych stawiznach, 
spłodźiła. Kelkonjetrjebawše- 
ho dźĕła a kelko njetrjebawšich 
pjenjez je so do nich stykało. A 
dźens so pokazuje, zo su wu- 
jednanja možne, kak dołho pak 
budźeja trać?

Mi njeje nĕkajki leksikon 
wojnow abo wojerstwa znaty. 
Možu pak sej předstajić, zo nje- 
bychmy my Serbja rolu w nim 
hrali. Serbjajakoludnjejsuže- 
nje wojnu wjedli, chibazo so 
zakitowachu, hdyž jich Fran- 
kojo před tysac lĕtami nadpad- 
nychu. Serbja njemĕjachu že- 
nje swoje wojsko a swojich ge- 
neralow a dyrbjachu přeco pod 
cuzym rozkazom za cuze za- 
jimy wojować. A snano sym ja 
runje z tuteje přičiny tež trochu 
horda na swoj lud.

Křesćanska wĕra je wĕra lu- 
bosće. Wjele wjace rĕči so w 
Swjatym pismje wo lubosći hač 
wo wojnje. „T y dyrbiš swojeho 
blišeho lubować kaž sebje sa- 
moho“ (3. Moj. 19,18, Mat. 
19,19), „Ja pak wam praju: 
Lubujće swojich njepřećelow, 
žohnujće tych, kiž was pokleja; 
čińće dobrotu tym, kiž was 
hidźa; prošće za tych, kiž wam 
škodźa a was přesćĕhuja“ (Mat. 
5,44). Su pak křesćenjo lĕpši 
hač druhowĕriwi? Njech sej 
koždy sam na to wotmołwi.

K. Malinkowa

zo je swoje 65. narodniny 
swjećił, poda so na wotpočink. 
Won přińdźe w lĕće 1960 jako 

BUDYŠIN. Njedźelu, 28. wikar do Michałskeje wosady 
meje, w 9.00 hodź. rozžohnuje a wosta tu hač do dźensnišeho. 
so farar Wolfgang Duntsch wot Přejemy jemu strowy a žohno- 
Michałskeje wosady. Po tym wany wumĕnk.

Přeprošujemy
07.05. -  3. njedźela po jutrach

10.00 hodź. kemše z Božim wotkazanjom w Budyšinje w
Michałskej (sup. Albert) 
w samsnym času Boža słužba za dźĕći

13.30 hodź. kemše w Budestecach (sup. Albert)

14.05. -  4. njedźela po jutrach

11.45 hodź. nutrnosć w rozhłosu (sup. Albert)
13.00 hodź. kemše w Kozłach (sup. Albert)
14.00 hodź. kemše we Wojerecach (farar Malink)

17.05. -  srjeda

15.00 hodź. wosadne popołdnjo we Wochozach (sup. Albert)

20.05. -  sobota

17.00 hodź. wosadne popołdnjo w Bukecach (sup. Albert)

25.05. -  Bože stpiće

11.45 hodź. nutrnosć w rozhłosu (sup. na w. Wirth)

27.05.  -  sobota

14.00 hodź. wosadne popołdnjo we Lupoji (sup. Albert)

28.05.  -  6. njedźela po jutrach

8.30 hodź. kemše z Božim wotkazanjom w Poršicach
(farar Malink)

11.45 hodź. nutrnosć w rozhłosu (farar Malink)

04.06. -  1. dźeń swjatkow

10.30 hodź. kemše w Budyšinje w Michałskej
(farar Albert)
w samsnym času Boža słužba za dźĕći

13.30 hodź. kemše z Božim wotkazanjom w Budestecach
(sup. Albert)

05.06. -  2. dźeń swjatkow

8.30 hodź. kemše z Božim wotkazanjom w Barće
(sup. Albert)

10.00 hodź. kemše z Božim wotkazanjom w Hrodźišću
(sup. Albert)


